O Lundain - i Dde
Cymru ar gefn beic

Dros y Sulgwyn aeth Niwc, Graham,
Alun, Nicola, Nigel a Pens ar daith feics
a oedd yn cychwyn yn Llundain. Taith
hynod dros 4 diwrnod, ac er na fu'r
tywydd yn rhy garedig , ‘roedd yn gyfle
i weld lleoliadau difyr o bersbectif
gwahanol. Dyma Pens yn adrodd hanes
y daith:

‘Roedd y siwrnai i fyny’n hawdd yn y
bws mini a noson dda o gwsg a
chychwyn bore Sadwrn o Putney
Bridge. Dim torf i’n gweld yn ymadael ,
ond pawb yn ysu am gael cychwyn.
Diwrnod braf iawn a thaith hyfryd i
gychwyn wrth ochr y Tafwys ac wedyn
drwy Barc Richmond yng nghanol y
ceirw - profiad gwerth chweil. Colli’r
ffordd am ychydig wedyn a gorffen y
daith yn Reading. Doedd dim llawer o
awydd mynd yn bell wedi gwneud 72
milltir y diwrnod cynta’ felly pryd o
fwyd a chwpwl o beints distaw yn y
gwesty amdani.

Glaw man yn ein disgwyl fore Sul,
ond yn dal yn bleserus, wrth ochr y
gamlas y rhan fwyaf gan drio peidio
mynd ar goll yn Reading ond cadw i’r
cynllun y tro hwn.

Tudalen 2 ==

Yng nghanol mis Mehefin aeth Cymde-
ithas Gymraeg Llantrisant ar daith i
Abaty Cwm Hir. Mae'r criw i gyd yn
sefyll y tu 6l i fedd corff Llywelyn Ein
Llyw Olaf (Llywelyn ap Gruffydd).
Arweiniwyd y daith gan Walter D Jones
yr hanesydd.

Buom hefyd yn ymweld a'r ty crand
uwchlaw adfeilion yr Abaty, sef 'The
Hall', sy'n dy o 52 o ystafelloedd, sydd a
'decor' arbennig ymhob ystafell yn llawn
creiriau o bob math, ac fe'n tywyswyd
gan y perchennog. Trefnwyd y diwrnod
gan Gwilym a Beti Treharne.

Prifathrwon - Mr Gerwyn Williams a
Mr Hywel Lewis

Ar Fehefin Sed cynhaliwyd cyngerdd
arbennig yng Nghapel Bethlehem i
ddathlu 40 mlynedd addysg
ddwyieithog yn Ysgol Gwaelod-y-garth.
Agorwyd yr Uned Gymraeg ym Medi
1967 gyda chwech o blant.
Cychwynnodd dau arall yn Ionawr 1968
a dau arall ar ddechrau tymor yr Haf.
Erbyn Medi 2008 bydd dros 210 o
ddisgyblion yn yr ysgol sy’n dangos
llwyddiant addysg yn y ddwy ffrwd.
Croesawodd y Prifathro presennol,
Mr Gerwyn Williams, y cyn-brifathro
Mr Hywel Lewis, a’i wraig, Mrs Lewis.

Llundain - gartref

ar gefn beic
(parhad o dudalen 1)

Aros mewn ty drws nesa i dafarn to
gwellt yng nghanol y wlad nos Sul - ac
eto bwyta’n dda.

Tywydd ofnadwy Dydd Llun Gwyl y
Banc, gwisgo’r legins a’r got law a
thaith drwy Devizes a’r camlesi -
gwerth eu gweld hyd yn oed yn y glaw a
staff y caffi bach yn gadael ni i mewn er
yn wlyb a mwdlyd erbyn hyn. Eto ar
hyd y gamlas am sbel a chyrraedd
Caerfaddon rthyw awr wedi cinio. Taith
gyfarwydd wedyn i Fryste ar Iwybr yr
hen reilffordd. Fel arfer ceir llawer o
bobl ar y rhan yma ond y tywydd ar y
dydd yn eu cadw i ffwrdd , diolch byth ,
er mwyn i ni fedru symud yn
gyflymach.’Roedd y penolau yn dechrau
brifo erbyn hyn! Cyn cyrraedd Bryste
rhaid oedd dipio’r beic yn y gamlas i
drio cael rhywfaint o’r mwd i ffwrdd. A
lle oedden ni’n aros ym Mryste? Wel yn
y lleoliad uchaf wrth gwrs - yn Clifton
ac wedi newid y tu allan i’r gwesty, braf
oedd cael cawod i olchi’r mwd ac yn
falch o glywed bod tywydd gwell wedi’i
addo ar gyfer dydd Mawrth.

Y bore olaf, ac am y tro cynta’ rioed
fe ges i fynd dros Bont Grog Clifton (fel
arfer wedi syllu’n uchel arni).Taith hir
wedyn drwy ardal reit anial, nes
cyrraedd yr hen bont, ac fel yr oeddem
yn croesi - dyma tsaen Niwc yn torri! Y
twls allan ac i fwrdd 4 ni eto mewn
rhyw ugain munud. Roedd hoel y storm
yn amlwg a sawl coeden i lawr ar y
llwybrau a oedd yn mynd a ni drwy
Gas-gwent, Casnewydd ac am adre
wedyn drwy Iwybrau cyfarwydd
Dyffryn Sirhowy, Hengoed, Nelson a
gorffen am 8 o’r gloch wedi diwrnod
arall dros 70 milltir yn y Taff Vale ym
Mynwent y Crynwyr, lleoliad canolig i’r
criw thwng Tonteg, Cilfynydd, Aberdar
a Merthyr. Diolch i Graham fel arfer am
wneud y trefniadau a diolch i’r rhai a
wnaeth fy noddi ar y daith o 247 milltir
at achos Marie Curie fel rhan o
weithgareddau Ysgol Gyfun Rhydfelen
er cof am Miss Llinos Jones a fu'n
athrawes ymroddgar i’r ysgol am bron i
ddeng mlynedd ar hugain .

Gohebydd Lleol:
Loreen Williams

Llwyddiant Eisteddfodol
Llongyfarchiadau i Trystan, mab hynaf
Hefin a Lowri Gruffudd, Nantcelyn, ar
ennill yr ail wobr am y ddawns stepio i
blant o dan 15 oed yn FEisteddfod
Genedlaethol yr Urdd. Tipyn o gamp
gan fod Trystan yn dal i fod yn yr ysgol
gynradd.

Roedd amryw o blant y pentref yn
cystadlu gydag Adran Bro Taf a
chafwyd llwyddiant mawr mewn sawl
cystadleuaeth. Enillwyd yr ail wobr am
y ddawns stepio i grwp, a’r Parti Llefaru
a’r drydedd wobr am y parti dawns
werin. Llongyfarchiadau mawr i chi

gyd.

Cydymdeimlo

Trist yw cofnodi marwolaeth annhymig
Jesse Thorne yng Ngwlad Thai.
Ganwyd Jesse yn y pentref ac roedd yn
gyn-ddisgybl yn Ysgol Gynradd Garth
Olwg ac Ysgol Gyfun Llanhari.
Estynnwn ein cydymdeimlad diffuant i’r
teulu i gyd.

Her y Tri Chopa

Llongyfarchiadau i Matthew Thomas,
Penywaun, ar gyflawni tipyn o gamp yn
Her y Tri Chopa ddydd Sadwrn,
Mehefin 14eg. Cododd Matthew gyda’r
wawr gan ddechrau dringo’r Wyddfa yn
fuan ar 6l pedwar o’r gloch y bore.
Ymlaen wedyn i ddringo Cader Idris a
gorffen hwyr y prynhawn trwy ddringo
Penyfan ar Fannau Brycheiniog. Roedd
wyth deg o dimau’n dringo a phob tim
wedi addunedu i godi dros fil o
bunnoedd tuag at Dy Hafan. Roedd y
profiad wedi bod yn un rhyfeddol i
Matthew ac mae wedi penderfynu
wynebu’r her y flwyddyn nesaf eto. N6l
ar Pobl y Cwm. Cofiwch wylio Pobl y
Cwm yn ystod yr wythnosau nesaf yma
gan fod Tomos West, Nantcelyn, ein
hactor bach ni o’r pentref yn 6l yng
Nghwmderi.

Corau’r Pentref

Mae tri chor y pentref, Cér Godre’r
Garth, Cor Merched y Garth a Pharti’r
Efail yn brysur iawn yn paratoi ar gyfer
yr Eisteddfod Genedlaethol. Pob hwyl
i’r tri chor gan obeithio y bydd yna ryw
gwpan neu ddau yn dod yn 6l i’r pentref
ddechre Awst.

Graddio

Llongyfarchiadau gwresog i ddwy
fyfyrwraig o’r pentref sydd wedi
graddio eleni. Enillodd Enfys Dixey,
Heol y Ffynnon radd yn y Gyfraith a
Sbaeneg ym Mhrifysgol Caerdyd a
Ffion Rees, Penywaun, radd mewn
Hanes ac Astudiacthau Americanaidd
ym Mhrifysgol Abertawe.

Y TABERNACL

Gwellhad Buan

Mae amryw o’n haelodau wedi bod yn
derbyn triniacth yn yr ysbyty yn
ddiweddar. Dymunwn yn dda i Aneira
Davies, Tonteg, Keith Rowlands, Trem
y Garth, Eric Davies a Nia Donelly,
Llantrisant. Dymunwn wellhad buan a

Ilwyr i chi i gyd.

Cyngerdd

Cynhelir Cyngerdd yn y capel gan blant
Ysgol Gynradd Garth Olwg ac artistiaid
eraill Nos Fawrth, Gorffennaf laf i
ddechrau am saith o’r gloch yr hwyr.
Cyflwynir elw’r noson at gronfa maes
parcio newydd, Neuadd y Pentref.
Croeso cynnes i bawb.

Gwyliau Teulu Twm

Bydd aelodau Teulu Twm yn cael cyfle
i fynd i ffwrdd am benwythnos nos
Wener lleg o Orffennaf tan fore Sul
Gorffennaf 13eg. Ceir amrywiaeth o
weithgareddau gan gynnwys canwio,
cyfeiriannu ac adeiladu rafftiau.
Gobeithio cewch amser da a thywydd
ffafriol.

Merched y Capel

Bydd cyfarfod nesaf Merched y Capel
Ddydd Mawrth, Gorffennaf 1laf.
Byddwn yn mynd ar daith ar un o’r
bysiau agored o amgylch Dinas
Caerdydd. Cyfarfod wrth y Castell am
11 o’r gloch y bore.

Dolen Lesotho

Mae’r gwaith o efeillio gyda chapel yn
Lesotho yn mynd rhagddo’n dda ac mae
Elenid eisoes wedi ymweld & Mohale’s
Hoek yn ne-orllewin y wlad i sefydlu
perthynas. Mae’r gweinidog, Sus
Tekulisa, yn edrych ymlaen yn eiddgar
at y cyd-weithio thyngom. Cysylltwch
ag Elenid os oes gennych ddiddordeb
mewn bod yn aelod o’r gweithgor.

Newyddion
Dysgwyr
Morgannwg

Ddydd Sadwrn 14eg o Fehefin aeth criw
ohonon ni mewn bws i Landysul i
ymweld & Gwasg Gomer a Thelynau
Teifi.

Ar 6l siwrnai hwylus cyrhaeddon ni
gartref newydd moethus Gomer ar
gyrion Llandysul a chawson ni ein
tywys o amgylch gan Jonathan Lewis y
prif weithredwr. Aeth Jonathan & ni o
amgylch yr adeilad a’r stafell argraffu
yn egluro defnydd y gwahanol
beiriannau enfawr oedd yno ac fe welon
ni rai o’r llyfrau newydd sy’n cael eu
hargraffu ganddyn nhw ar hyn o bryd.
Cyn gadael cawson ni gyfle i brynu rhai
o’u llyfrau hefyd.

Ar 0l hyn aethon ni i gyd i gael cinio
mewn bwyty cyfagos a chan fod y
tywydd yn braf roedd yn gyfle i eistedd
allan yn yr awyr agored a chymdeithasu.
Yn y prynhawn aethon ni i ymweld a
Thelynau Teifi sy wedi eu lleoli yn yr
hen ysgol yn y dre. Mae’r cwmni ar hyn
o bryd ond yn cynhyrchu telynau bach,
ac fe welon ni gasgliad hardd ohonyn
nhw, ond o fewn y ddwy flynedd nesaf
byddan nhw’n cynhyrchu telynau mawr
hefyd. Rhoddodd John Jones
gyflwyniad difyr iawn yn soén am hanes
y cwmni a’i ddatblygiad a sut roedd y
gwahanol delynau yn cael eu gwneud
a’r deunyddiau ro’n nhw’n eu
defnyddio.

Cyn dechrau ar y daith hir nol i
Bentre’r Eglwys roedd amser am baned
mewn caffi cyfagos a phawb yn sén
cymaint ro'n nhw wedi mwynhau’r
diwrnod.

Trefn yr Oedfaon

Gorffennaf 6. Oedfa Gymun o dan ofal
y Gweinidog

Gorffennaf 13. Oedfa deuluol
Gorffennaf 20. Sul y Cyfundeb yn
Ysgol Plasmawr

Gorffennaf 27. Cyd-addoli ym
Methlehem, Gwaelod y Garth.

Awst 3. Oedfa Gymun o dan ofal ein
gweinidog

Awst 10. Cyd-addoli ym Methlehem,
Gwaelod y Garth

Awst 17. Y Parchedig Eirian Rees

Awst 24. Cyd-addoli ym Methlehem,
Gwaelod y Garth

Awst 31. Y Parchedig D.H. Owen,
Caerdydd



Ysgol
Garth Olwg

Chwaraeon

Athletau

Bu plant o flynyddoedd 5 a 6 yn
cystadlu yng Nghanolfan Hamdden
Abercynon mewn cystadleuaeth dan do.
Llongyfarchiadau i'r plant a fuodd yn
cystadlu a llwyddodd yr ysgol i ddod yn
gydradd gyntaf.

Nofio

Buodd plant o flynyddoedd 4, 5 a 6 yn
cystadlu mewn Gala Nofio yng
Nghanolfan Hamdden Llantrisant yn
ddiweddar. Diolch i bawb am eu
hymdrechion.

*Skydive'

Llongyfarchiadau i Mrs Evans am godi
swm sylweddol o arian drwy neidio mas
o awyren yn ddiweddar. Roedd hi'n
awyddus i godi ymwybyddiaeth pobl o'r
afiechyd ‘Mysciwlar Dystroffi'. Mae
mab Mrs Evans yn dioddef o'r afiechyd.
Sara Evans ei merch wnaeth y dasg
anodd, sef helpu dod o hyd i'r holl
noddwyr!

Dosbarth Mrs Evans

Aeth dosbarth Mrs Evans i gael
brecwast Ffrengig yn y Caffi "Cyber' yn
ddiweddar. Cafodd plant hwyl yn blasu
“Croissants' ac amrywiaeth o fwydydd
Ffrengig eraill. Diolch it staff am
baratoi't holl fwydydd ac am eu
hymdrechion i siarad Ffrangeg gyda'r
plant. Cafodd y plant gyfle i ymarfer y
Ffrangeg roeddynt wedi dysgu gyda Mrs
West.

Dosbarth Mrs Widgery

Trip i'r traeth

Ar Fehefin 1leg, aeth plant dosbarth
Mrs Widgery am drip i draeth
Porthcawl. Bu'n rhaid i'r plant ymdrin a
gweithgareddau amrywiol yn ystod y
dydd, gan gynnwys helfa drysor drwy'r
dref ac wrth y mor, casglu pethau
amrywiol, gemau y tywod a phadlo yn y
mor oer. Hoffai Mrs Widgery a Miss

Y Tim Athletau

Morris ddiolch i Mrs Short, un on
menywod cinio ac it holl famau a
ddaeth gyda ni ar ein trip.

Gwasanaeth dosbarth Mrs Widgery
Ar Fehefin 12eg, bu plant dosbarth Mrs
Widgery yn cymryd rhan yn eu
gwasanaeth ar gyfer eu rhieni. Daeth y
plant i'r ysgol wedi eu gwisgo fel arwyr
gwahanol, ac fe ddysgodd pawb am
arwyr byd y ffilm, arwyr bob dydd, ac
Iesu yr arwr pennaf.

Cor yr ysgol

Diolch yn fawr i gor yr ysgol am eu
perfformiadau yn y Ganolfan Gydol Oes
ac yng Nghapel Y Tabernacl, Efail Isaf.
Hoffwn estyn diolch it rhieni am eu
cefnogaeth arferol, ac i Mr. Cooper am
ei waith caled yn hyfforddi'r cor.

Dosbarth Mrs Morris a Mr Rees
Teithiodd Blwyddyn 3 a 4 Mrs Morris a
Mr Rhys yn 6l mewn amser gyda'i
hymweliad a'tr hen ysgol yn Sain
Ffagan. Gwisgodd y plant mewn dillad
Oes Fictoria, a chawsant flas o weld
Mrs Morris yn chwarae rol athrawes y
cyfnod. Dywedodd Tory Webb
"Roeddwn i'n teimlo'n ofnus a chrynais i
oherwydd roedd Mrs Morris yn gweiddi
ac yn llym iawn!'

Pentyrch

Gwydion a Mali Griffiths
Priodas yn Efrog Newydd

u

Lindsay Jones, Marion Griffiths a
Cath Craven yn Seremoni Interlink i
Wobrwyo Gwirfoddolwyr

Yn hybu’r Gymraeg

Prifweithredwr Newydd

Mae Kevin Davies newydd ddechrau ar
ei swydd fel Prifweithredwr Menter
laith Rhondda Cynon Taf. Mae Kevin,
sy’n dod o gefndir darlledu yn edrych
ymlaen yn fawr iawn at yr her sydd yn
ei wynebu :

“ Mae hi’n mynd i fod yn newid byd
enfawr, ond yn newid rwy’n edrych
ymlaen ato. ‘Rwy hefyd yn edrych
ymlaen at yr her o gynnal holl
weithgareddau’r Fenter fel y maen nhw
ar hyn o bryd, ac mewn amser
datblygu’r Fenter fel ei bod hi’n parhau
i gyflawni’r nod o fod yn gefn ac yn
sbardun i holl Gymry Cymraeg y Sir.

Newid Staff

Dymunwn yn dda i nifer o aelodau staff
y Fenter sydd wedi symund i swyddi
newydd. Mae Helen Davies, Swddog
Gofal Plant, wedi mynd i weithio i
Brifysgol Morgannwg. Croesawn Sarah
Thomas i’r swydd Gofal Plant. Mae
Geraint Bowen, Pennaeth Cyllid, wedi
cael swydd yn Fro. Mae Leonnie
Horton, Swyddog Ieuenctid wedi cael
swydd yn y Fro hefyd. Mae Helena
Jones, Swyddog Busnes, wedi cael
swydd yn Nhrefforest. Diolch i’r
pedwar am eu cyfraniad sylweddol i’r
Fenter a dymuniadau gorau yn eich
swyddi newydd.

Gwobr Am Wirfoddoli

Cafodd Cymdeithas Gymraeg Y Maerdy
ei chydnabod am ei gwaith amhrisiadwy
yn hybu'r iaith Gymraeg yn Noson
Wobrwyo Gwirfoddolwyr 2008
Interlink. Enillon nhw'r categori Hybu'r
Gymraeg, a noddwyd gan Fwrdd yr
laith.

Dechreuodd y Gymdeithas dros 4
blynedd yn o6l gyda chymorth Menter
laith a Chymunedau'n Gyntaf Y
Maerdy, ac mae wedi tyfu a datblygu i
wneud cyfraniad sylweddol it Gymraeg
yn ardaloedd Y Maerdy a
Glynrhedynnog, Rhondda.

Aeth Marion Griffiths, cadeirydd y
grwp, ymlaen i dderbyn y wobr a
gyflwynwyd gan Jane Davidson, Aelod
Cynulliad. Mae'r grwp yn cwrdd yn Nhy
Teifi ar foreau Llun 11.00-12.00.

Cynlluniau Chwarae
Cynhelir Cynlluniau Chwarae y Fenter
mewn chwe lleoliad o ddydd Llun i

PENTYRCH

Gohebydd Lleol:
Marian Wynne

PRIODAS

Dymunwn yn dda i Mali a Gwydion
Griffiths, mab Nan a’r diweddar Merfyn
Griffiths, gynt o Lwyn Celyn, Pentyrch,
yn dilyn eu priodas yn Central Park,
Efrog Newydd. Mae Mali yn gweithio
fel is-deitlydd yn y BBC a Gwydion yn
Swyddog y Wasg a Marchnata gyda
thim rygbi Gleision Caerdydd.
Llongyfarchiadau i’r ddau.

PRIFATHRO HAPUS

Mae Dewi Hughes, prifathro Ysgol
Santes Tudful, Merthyr, yn ddyn hapus
iawn yn dilyn llwyddiant yr ysgol yn
Eisteddfod Genedlaethol yr Urdd yn y
Gogledd. Llwyddodd y disgyblion i
gyrraedd y Ilwyfan mewn pum
cystadleuaeth gan ddod yn gyntaf yn yr
unawd telyn a’r ddawns disgo unigol.
Daethant yn ail yn y ddawns cyfrwng
cymysg a’r ddawns greadigol ac yn
drydydd yn yr ensemble offerynnol.
Tipyn o gamp! Llongyfarchiadau.

GENEDIGAETH

Llongyfarchiadau i Sharon a Rhodri
Jones, Thoiry, Ffrainc ar enedigaeth eu
pedwaredd merch, Bethan Mair. Mae
Bethan wedi cael croeso mawr gan
Fflur, Eiry, a Rhian a gan Elenid ei
mam-gu hefyd. Mae’n gyfnod cyffrous i
Rhodri rhwng popeth gan fod CERN,
sef Labordy Ffiseg Gronynnau Ewrop,
lle mae Rhodri yn gweithio ar fin

Ysgol I
Gwaelody |/ 1
Garth yn 0
Dathilu it

(O dudalen 1)

Bu Mr Lewis yn brifathro yng
Ngwaelod y Garth am 30 mlynedd hyd
1991 a bu’n gefnogol i sefydlu’r Uned
Gymraeg.

Bu nifer o bobl yn chwarae rhan
bwysig wrth sefydlu'r Uned Gymraeg
yn 1967-68. Roedd yn bleser a braint
cael eu cwmni yn y gyngerdd.
Croesawyd unigolion a fu'n gyfrifol am
sefydlu’r Cylch Meithrin yn Ffynnon
Taf pedwar deg mlynedd yn 61, Gwilym
Roberts, Dorothy Bunn a Gordon Bunn.
Roedd rhai o’r cyn-ddisgyblion o’r
dosbarth cyfrwng Cymraeg gyntaf hefyd
yn y gynulleidfa.

Roedd rhaglen y gyngerdd yn
cynnwys cyfraniadau gan ddisgyblion yr
ysgol. Roedd y caneuon a’r eitemau yn
adlewyrch digwyddiadau pwysig yn
hanes yr ysgol. Perfformiwyd y gén
"Ymlaen 'da'n Gilydd" a gyfansoddwyd
yn arbennig ar gyfer yr achlysur.

cychwyn y ‘Large Hadron Collider’ a
fydd, gobeithio, yn datgelu rhai o
ddirgelion y cread.

LLONGYFARCHIADAU

Llongyfarchiadau i Cerian Hughes sydd
wedi llwyddo yn ei chwrs hyfforddi fel
plismones. Yn dilyn  seremoni ym
Mhrifysgol Morgannwg bydd Cerian yn
dechrau ar ei gwaith yn ardal Abertawe.
Felly drigolion Pentyrch cofiwch fihafio
os yn ymweld ag Abertawe!

ddydd Gwener 21/7/2008 i 29/8/2008
rhwng 10 a 12 y bore. Y lleoliadau yw
Ysgol Gynradd Gymraeg Abercynon,
Canolfan Ieuenctid Bronllwyn, Ysgol
Gyfun Llanhari, Ysgol Gynradd
Gymraeg Llynyforwyn, YMCA
Pontypridd, Ysgol Gyfun Rhydywaun.
Mae mynediad am ddim.

Cwlwm Busnes

Noson o sgwrsio a blasu caws Cymraeg
yn y Cwtch yn Hoffi Coffi? Trefforest,
Pontypridd dyna fu Cwlwm Busnes yn

ei gwneud ar 3 Mehefin. Lleoliad
hwylus i'r orsaf drén a coffi blasus iawn.
Sgwrs ddifyr gan Royston O'Reilly
perchennog Hoffi Coffi? - pam fod hi'n
bleser ac yn synhwyrol i ddefnyddio'r
Gymraeg mewn busnes. Hefyd roedd
Caroline Mortimer yn esbonio ychydig
am ei gwaith fel Swyddog Ilaith yn
RhCT a sut mae modd cael gohebiaeth y
Cyngor yn Gymraeg. Dosbarthwyd
llyfrynnau bach gyda rhifau cyswllt
llinellau Cymraeg - mynnwch gopi
nawr!




I
PONTYPRIDD

Gohebydd Lleol:
Jayne Rees

Pen blwyddi Arbennig
Llongyfarchiadau ar gyrraedd degawd
newydd yn eu bywydau yn ystod y
misoedd diwethaf i’r canlynol - Delyth
Blainey, Lanwood Road, Graigwen, Lis
Morgan Jones, Maes y Deri, Graigwen a
Gareth Miles, Parc Graigwen.

Amser i joio!!

Dymuniadau gorau i rai o drigolion
Pontypridd sy’n ymddeol. Yn gyntaf i
Lis Morgan Jones - bu Lis yn gweithio
fel Ymgynghorydd y Gymraeg i
Awdurdod Addysg y Fro. Yn ail i
Margaret Francis, Parc Prospect - bydd
Margaret yn gorffen fel Dirprwy
Bennaeth yn Ysgol Bodringallt yr Haf
yma. Yn drydydd i Gerwyn Caffery - ar
0l blynyddoedd o wasanaeth bydd
Gerwyn yn gadael Ysgol Gyfun
Rhydfelen. Diolch o galon am eich
cyfraniadau i addysg Gymraeg yn yr
ardal.

Priodasau
Pob Iwc i Siwan Francis a’i chariad
Tom - byddant yn priodi yng Nghapel
Sardis ddiwedd Gorffennaf. Merch
David a Margaret Francis, Parc Prospect
yw Siwan.

Ar yr un diwrnod bydd Branwen,
merch Gareth a Gina Miles, Parc
Graigwen yn priodi Owain Stickler o
Gaerdydd yn Sir Benfro.

Llyfr y flwyddyn.

Llongyfarchiadau i Gareth Miles, Parc
Graigwen - mae ei lyfr diweddara “Y
Proffwyd a’i ddwy Jesebel” ar restr fer
Llyfr y Flwyddyn. Gwobrwyir yr
enillydd mewn seremoni yn yr Hilton
ddechrau Gorffennaf.

Gwellhad Buan
Mae aelodau capel Sardis yn anfon eu
cyfarchion at eu gweinidog- bu’r Parch.
Hywel Lewis yn derbyn triniaeth ar ei
ben-glin yn yr ysbyty yn ddiweddar.
Brysiwch wella!

Elusen arbennig

Ar 0l ymweliad 2 Bangladesh ychydig
fisoedd yn 6l mae Wil Morus Jones, Y
Comin, wedi sefydlu elusen 1 helpu talu
am lawdriniaethau i nifer o drigolion y
wlad sy’n dioddef o daflod hollt (cleft
palate). Mae Wil wedi bod yn rhoi
cyhoeddusrwydd i’r fenter ar y radio a’r
teledu yn ogystal ag ymweld ag
6 ysgolion lleol a chapeli. Enw’r elusen
yw Bangla Cymru.

I
CREIGIAU

Gohebydd Lleol:
Nia Williams

Babis! Babis! Bwrlwm o fabis!
Llongyfarchiadau mawr i ...

... Rachel a Steve Jones ar enedigaeth
Mia Haf! Wele lun hyfryd o’r teulu bach
gyda’u cyntaf-anedig, gartref ym Mhen
y bont. Mae Mam-gu a Thad-cu
Creigiau (sef Morwen a Byron) yn
hynod o falch o’u teitl newydd!

... Bethan (Willis gynt) a Ben Levine ar
ddod yn rhieni am y tro cyntaf hefyd.
Ganed merch fach, Ela Haf, i Bethan a
Ben ar yr 17eg o Fehefin. Maen nhw yn
byw yng Nghaerdydd — ddigon agos i
Dad-cu Eric a Mam-gu Carole warchod
weithiau!

Ela Haf, merch Bethan a Ben Levine

... Richard a Carys Jenkins, Thornhill,
Caerdydd ar enedigaeth mab bach, Rhys
Llewellyn ar y nawfed o fis Mehefin.
Mae ‘na Fam-gu a Thad-cu balch iawn
arall yn y Creigiau, sef Gill a Gareth
Jenkins, a hen fam-gu ym Mhontsenni,
sef Mrs Lorraine Thomas fydd yn dathlu
ei phen blwydd yn nawdeg a dwy oed
ym mis Awst.

Rhys Llewellyn Jenkins

Steve a Rachel Jones gyda Mia Haf

... Geraint ac Emma Thomas, Queen
Charlotte Drive sydd newydd gael
merch fach, Gwenno Haf — chwaer fach
i Mirain Alaw ac Eiry Glain. Croeso i’r
byd, blantos!

Gwellhad buan ...

... 1 Brian Davies, Beili Glas. Mae Brian
wedi derbyn triniaeth ysbyty yn ddiwed-
dar ac anfonwn ein dymuniadau gorau
ato fel y gall ddychwelyd at ei frwsys yn
o fuan!

Dyweddiad

Llongyfarchiadau i’r Dr Rhiannon Wil-
liams (Parc y Fro gynt) a Giri ar eu dy-
weddiad yn ddiweddar. Daw Giri o Fra-
sil, ac mae’r ddau yn bwriadu ymgar-
trefu yng ngwlad enedigol Giri. Pob
hapusrwydd eich dau yn ne America.

Graddedigion
Llongyfarchion i Rhianwen Condron,
draw yn Stratford bell ar ennill ei gradd
B.Sc. 2i mewn materion Iechyd a Dio-
gelwch. Bydd Rhianwen yn dychwelyd i
Gymru y mis hwn i gychwyn ar ei
swydd gyda chwmni o adeiladwyr yn
Abertawe. Pob dymuniad da i ti.
Llongyfarchion hefyd i Catrin Middle-
ton sy newydd raddio gyda 2i mewn
Geneteg o brifysgol Caeredin. Dyw hi
ddim ond megis ddoe pan adawodd Ca-
trin am yr Alban a dechrau Cymreigio
campus coleg y brifysgol yno yn syth
bin!

Yn meddwl amdanoch ...

... Mrs Winnie Middleton, mam-gu Ca-
trin (ac Eleri) — sy heb fod yn hwylus y
misoedd diwethaf yma — mae eich 1lu o
ffrindiau yn anfon eu cofion atoch ac yn
dymuno gwellhad i chi.

Llongyfarchiadau i Daniel Calan Jones
ar gael 'distinction’ yn ei arholiad 'debut'
drwms - ac ymddiheuriadau i'r cymdog-
ion am y swn!!!



Noson Fawr i Josh

Sbectol drwchus a’r gwallt wedi’i gribo
i un ochr yn arddull y 60au; o fe fyddai
Mam-gu wedi bod mor ‘proud’ ohono.
Wedi’r cyfan, dyna fel y byddai hi wedi
dymuno i’w Dad wisgo’i wallt yntau
pan yn grwtyn...... ond stori arall yw
honna!

Ers dechrau mis Ebrill bu Josh Mor-
gan o Greigiau yn paratoi ar gyfer ei
berfformiad proffesiynol cyntaf ar o6l
cael ei ddewis yn aelod o’r cast craidd
ar gyfer Noson Ola’r Prom, sioe ago-
riadol Eisteddfod yr Urdd Sir Conwy
2008. Bu gwaith cynnar i ymgyfuno &’
gymeriad Hedd ac yna ddiwedd mis
Ebrill lawr i Fae Caerdydd bob pryn-
hawn ar 6l ysgol cyn wythnos solid yn y
Gogledd yn arwain at y noson fawr.

Disgybl yn Ysgol Creigiau yw Josh,
sy’n wyneb eithaf cyfarwydd erbyn hyn
ar lwyfannau perfformio. Bu’n canu ac
yn adrodd mewn nifer o eisteddfodau’r
Urdd ar lefel ysgol, sir a chenedlaethol
ers pan roedd yn chwech. Tair blynedd
yn 6l, pan ffurfiwyd adran Bro Taf ym
Mhontypridd, roedd Josh yn un o’r aelo-
dau cyntaf. Roedd felly yn rhan o’r criw
talentog wnaeth mor dda yn Eisteddfod
2007 yng Nghaerfyrddin. A dyma ble
mewn gwirionedd, o dan arweiniad Cliff
Jones ac Eirlys Britton, y mae Josh wedi
meithrin yr hyder a datblygu’r sgiliau
perfformio.

Ond ndl a ni i’r 60au, oes ffair glan
mor, y candyfloss, y mulod a’r cestyll
tywod. Dyma flas ar Noson Ola’r Prom
yn Llanrhygol, tref ddychmygol yn y
Gogledd ond sy’n siwr o adlewyrchu
atgofion melys ein plentyndod ni ledled
Cymru. Y sgript raenus gan Mei Jones
a’r caneuon gafaelgar, cofiadwy gan
Caryl Parry Jones, roedd y pafiliwn dan
ei sang a’r gymeradwyaeth yn atseinio’n
fyddarol.

Er taw dim ond 11 oed yw Josh a dy-
ma’i berfformiad proffesiynol cyntaf,

Rygbi Pentyrch Dan 7 ac 8

Cafodd tim rygbi dan 7 ac 8 Pentyrch
dymor gwych eto eleni. Bob nos Wener
bydd rhwng 30 a 40 o blant yr ardal yn
ymarfer ym Mhentyrch, ym mhob
tywydd, ac yna yn cael gém ar fore Sul.
Ar ddiwedd y tymor, fe aeth y ddau dim
i gymryd rhan mewn twrnament 8 bob

roedd ganddo ro6l amlwg mewn amryw
o’r golygfeydd lliwgar; cafodd ei wly-
chu’n ddidrugaredd mewn un a mynd ar
y sgrechfyd mewn un arall....... pwr dab
afe! Ahynigyd yn fyw ar S4C.

"Roedd yn brofiad gwych" meddai
Josh o’i gartref yn Hollywood (sori
Creigiau) "cefais cymaint o groeso gan
y criw a chyfle i wneud rhywbeth dri
mis yn 6l fyddai ond yn freuddwyd ffol"
Ychwanegodd Josh "dim ond un peth
oedd yn od, roedd fy nhad yn cymryd
rhan hefyd a dim ond un llinell oedd ‘da
fe i ddweud, pwy chi’n meddwl oedd yn
chwysu fwyaf ? "

Yn wir, mae Josh yn mwynhau pob

agwedd ar berfformio gan gynnwys
clocsio, dawnsio gwerin, actio a chanu’r
piano. Yn ystod ei amser hamdden,
mae’n nofio ac wedi ennill gwregys
gwyn a du mewn Tae Kwon Do.
Yn y dyfodol mae ei fryd ar fod yn ac-
tor; amser a ddengys. Cyn hynny fe
fydd yn dechrau yn Ysgol Plasmawr
wedi gwyliau’r haf ac wedi Prom arall,
sef Prom blwyddyn chwech yn ysgol
Creigiau. Tybed a fydd Hedd yn galw
heibio?

ochr ym Mhencoed, ac wedyn dros
Glawdd Offa i Leominster, lle collodd
y tim dan 8 yn y rownd derfynol yn
erbyn tim arall o Gymru, Rhiwbeina. Da
oedd gweld dau dim o Gymru mewn
rownd derfynol yn Lloegr. (Mae
dyfodol rygbi Cymru yn edrych yn
addawol!!)

Mae’r chwaraewyr yn dod o’r
Creigiau, Pentyrch, Gwaelod y Garth,
Caerffili a Chaerdydd, ac mae tri
chwarter y tim yn siarad iaith y nefoedd.

Uchafbwynt y tymor i’r hogia oedd
cael cwrdd & ac ymarfer gyda Rhys
Williams, cyn asgellwr Cymru, a hefyd
y dyn ei hun, Warren Gatland, fuodd yn
amyneddgar iawn yn llofnodi llyfrau,
crysau.....ac ambell dalcen chwarewr y
clwb!!!

Aeth 44 o’r tim i ddathlu diwedd y
tymor yn Bowlplex, Nantgarw, cyn
gorffen y tymor yn y Marquee ym
Mhentyrch, lle roedd Rhys Williams
unwaith eto yn rhoi ‘tlws’ i’r plant i
gyd.

Mae tymor caled i’r hogia dan 8
flwyddyn nesaf gan fod y ‘taclo’ yn
cychwyn am y tro cyntaf ym mis Medi.
Ond ar 6l 2 flynedd o dagio bendigedig
gan y tim, mae’r hogia i gyd yn edrych
ymlaen yn arw.

Mae’r tymor yn ail ddechrau ar Medi’r
7fed, felly haf o orffwys i’r chwaraewyr
(a’r hyfforddwyr), ac amser i weithio ar
yr hen handicap
golffli!!!.......FOOOOORRREEE.

Twmpath Dawns
Roedd twmpath dawns ar ddydd
Gwener y 6ed o Fehefin yn yr Ysgol.
Gwnaeth pawb gael llawer o hwyl!
Diolch yn fawr i Gyfeillion yr Ysgol am
drefnu popeth.

Mae Dosbarth 5 wedi cyfansoddi
cerddi Heddwch ar gyfer cystadleuaeth.
Pob Iwc i bawb.

Sér y Dyfodol

Llongyfarchiadau i Sophie McClymont
ac Elen Williams Dosbarth 6 am ddod
yn ail yn ‘Stars of the Future’ ar Fehefin
laf. Nhw yw’r dawnswyr ail orau ym
Mhrydain!

Trip yr Adran Iau Gymraeg

Ar yr lleg o Fehefin fe aeth yr adran
lau Gymraeg i Bowlplex yn Nantgarw
lle cawsom ni fwyd blasus iawn. Ar 6l
cael hwyl a sbri ym Mowlplex fe
aethom i Gasnewydd i weld pantomeim
Twm Sion Cati. Hoffem roi diolch i’r
athrawon a ddaeth gyda ni.

Eisteddfod Llandudno.

Dros y Sulgwyn fe acth Cor yr Ysgol i
gystadlu yn rhagbrofion Eisteddfod
Genedlaethol yr Urdd yn Llandudno.
Gwnaeth Georgia Geary gystadlu yn yr
unawd piano ac fe ddaeth hi’n 2il. Da
iawn i bawb wnaeth gystadlu.

Ella Clements

Yn anffodus mae Ella Clements wedi
brifo ei throed ac yn defnyddio ffyn
baglau. Gwella’n fuan Ella.

Cwmni Theatr Gwent

Daeth y cwmni i berfformio sioe i
flynyddoedd 2, 3 a 4 ddydd Mercher
Mehefin 18fed. Enw’r sioe oedd
Tawelwch yr Eira. Roedd yn sioe wych
gyda set ffantastig ac actorion dawnus
iawn. Roedd y ddrama wedi ei lleoli yng
ngweithdy Ivana a Demetre mewn tre
fach yn Rwsia. Byddai cwsmeriaid yn
dod i’r gweithdy a’u blychau cerdd i
gael eu trwsio. Un o’r cwsmeriaid
hynny oedd Katrina. Seiliwyd y ddrama
ar fywydau'r tri chymeriad gan adael
llawer i’w drafod ar y diwedd.

Dosbarth 6

Ar y 12fed o Fehefin roedd Dosbarth 6

wedi mynd i Blasmawr am ddiwrnod o

wersi. Daeth bachgen o’r enw Elis Sex-
g ton o Gartholwg gyda ni. Yn y bore

Mudiad Ysgolion
Meithrin

Cafwyd hwyl yng Ngwyl Feithrin y
Rhondda a Chaerdydd yng nghwmni y
Brodyr Gregori. Daeth cannoedd o blant
y Cylchoedd Meithrin at ei gilydd am
fore o hwyl gyda chanu a stondinau
amrywiol. Y thema eleni oedd y Ty-
wydd a'r Tymhorau.

Diolch i grant gan Cymunedau'n
Gyntaf Menter laith mae Martyn
Geraint yn mynd i ymweld & Chyl-
choedd Meithrin Tynewydd, Thomas-
town, Wattstown, Tylorstown a Peny-
graig o fewn yr wythnosau nesaf. Bydd
hwn yn gyfle i blant cyn oed ysgol a'u
rhieni i fwynhau bore o adloniant a chy-
fle i hybu pwysigrwydd a manteision
addysg Gymraeg yn y Rhondda.

acthom am wers Fathemateg a dysgom
ni am drapesiwm. Wedyn aethom ni i
wers Addysg Grefyddol a Ffrangeg. Ar
ol amser cinio acthom ni i gael gwers
Technoleg Gwybodaeth ac roedden ni
wedi rhoi gwybodaeth amdanom ni ar y
cyfrifiadur. Yn olaf roedd y wers
Ddrama. Cawsom ni lawer o hwyl a
chwaraeon ni lawer o gemau.

Dysgom ni lawer yn ystod y dydd a
diolch i’r Athrawon ym Mhlasmawr.

Mrs Gwen Emyr

Daeth Mrs Gwen Emyr i’r ysgol i
gyflwyno’r llyfryn Y Cam Nesa oher-
wydd mae pawb o Ddosbarth 6 yn mynd
i Blasmawr ac roedd class 7 wedi cael y
Ilyfryn yn Saesneg. Rydym yn diolch i
Mrs Gwen Emyr am ddod &’r llyfrau i
mewn.

Pél-rwyd

Ar y 4ydd o Fehefin chwaraeon ni gém
pél - rwyd yn erbyn tim A Danescourt a
chollom ni 7-5. Wedyn chwaraeon ni yn
erbyn tim B ac enillom ni 7-0. Roedd y

ddwy gém yn hwyl go iawn.

Ar y 9fed o Fehefin chwaraecom ni yn
erbyn Radyr ac enillion ni 9-5. Wedyn
roedd plant blwyddyn 5 wedi chwarae
yn eu herbyn nhw ac ennill 3-2. Diolch i
Mrs. Hussey, Mrs. Stone a Mrs Morgan
am drefnu’r gemau.

Cystadleuaeth Menter Ysgolion

Y Dreftadaeth Gymraeg

Mae Class 5 wedi ennill cystadleuaeth
Menter Ysgolion y Dreftadaeth Gym-
raeg. Mae’r wobr thwng £50 a £10,000.
Roedd yn rhaid cynllunio gwaith by-
wyd y Tuduriaid yng Nghymru. Mae Mr
Evans y Pennaeth a Mrs Elliot yr

Eisteddfod
Genedlaethol Cymru,
Caerdydd a’r Cyich,
Awst 2 -9, 2008

Mae mis Awst yn prysur ddynesu ac
Eisteddfod Genedlaethol Cymru,
Caerdydd a’r Cylch ar ein gwarthaf.

Cyfle felly i fwynhau diwylliant a miri
Cymraeg a Chymreig ar stepan ein
drws, a hynny am wythnos gron gyfa’.

Fydd yna goroni a chadeirio, pwy
fydd wedi sgwennu’r nofel orau, pa lais
aiff a’r rhuban glas, pa seindorf a chér
fydd wedi cael cam, pa gyngerdd i’w
fynychu ?

Ewch am y dydd, ewch am yr wyth-
nos, athoswch mewn pabell neu garafan,
bwytwch yn iach o’r myrdd stondinau
bwyd, a llyfwch dalpiau fel y Garth o
hufen ia. Pesgwch a byddwch lawen !

Llawen iawn fydd Cadeirydd y Pwyll-
gor Gwaith, Huw Llywelyn Davies,
Pentyrch, o’ch gweld i gyd o’r ardal yn
ystod yr wythnos ar feysydd Pontcanna
yn y brifddinas. Bydd ‘Steddfod lewyr-
chus a llwyddianus yn sicr o roi mwy o
wefr iddo na hyd yn oed Cymru’n ennill
y Gamp Lawn ar y maes rygbi.

Balch iawn fydd Pwyllgor Apel Lleol
Pentyrch, Creigiau, a Gwaelod y Garth
hefyd o allu trosglwyddo swm an-
rhydeddus o £28,000 i gronfa’r Eistedd-
fod, yn arwydd o ddyhead trigolion yr
ardal i gynnig croeso a chartref i’r Brif-
wyl unwaith yn rhagor.

Mae’r ymdrechion codi arian wedi
ymestyn dros gyfnod o ddwy flynedd,
ac wedi cwmpasu sawl math gwahanol
o weithgaredd, gan apelio at groes-
doriad helaeth o drigolion y cylch.

Heb ymroddiad y Pwyllgor Apel, heb
haelioni unigolion a busnesau, clybiau a
chymdeithasau a’r Cyngor Bro, heb
gefnogaeth 1lu mawr ohonoch ni fedrid
fod wedi cyrraedd y nod.

Dyma felly ddiolch i bawb ar ran yr
Eisteddfod am eich cymorth a’ch dyfal-
barhad gan obeithio y byddwch yn
ogystal yn mentro i ferw’r Brifwyl yn
ystod wythnos gynta’ mis Awst —
chewch chi ddim mo’ch siomi !

Pob Iwc yn ogystal i bawb sydd yn
cystadlu gan obeithio y bydd clod ac
anrhydedd yr Eisteddfod yn rhoi stamp
a sglein ar eich cymeriad weddill eich
dyddiau.

Welwn ni chi yn y ‘Steddfod !

Athrawes yn mynd a dau o blant y Dos-
barth, sef Olivia Coggins a Ben Thorpe i
Brifysgol Abertawe i1 gasglu’r wobr.
Llongyfarchiadau i chi gyd.



TONYREFAIL

Gohebydd Lleol:
Helen Prosser
671577

Y CYLCH MEITHRIN

Mae Ysgol Gynradd Gymraeg
Tonyrefail yn ffynnu ar hyn o bryd ac
mae llawer o’r diolch i’n cylch meithrin
ardderchog a’i arweinydd “Anti Jan”.
Mae’r plant wedi bod yn brysur yn codi
arian trwy gymryd rhan mewn taith
gerdded “camau bach”. Maen nhw wedi
codi dros £500 hyd yn hyn.

Plant y cylch ar eu taith

Mae’r rhieni wedi bod yn brysur iawn
hefyd ac wedi denu grant gan Fenter
laith (cronfa Cymunedau’n Gyntaf) i
gael Martyn Geraint i berfformio yn y
cylch. Bydd cwis yn nhafarn y ‘Bog’ ar
Orffennaf y cyntaf a Diwrnod Hwyl a
Sbri i deuluoedd eto yn nhafarn y Bog
ar Orffennaf 13eg.

YSGOL GYNRADD GYM-
RAEG TONYREFAIL

Mae’r plant wedi bod yn Iwcus iawn y
tymor hwn i gael nifer o bethau yn dig-
wydd yn yr ysgol:

®Daeth y Frigdd Dan i mewn i siarad
am beryglon tan

®Daeth Ffair Lyfrau Scholastic a gwer-
thu gwerth dros £900 o lyfrau — diolch i

Helen Jeffries a Nicola Magni Jones,
aelodau o CRACH, am eu cymorth.

®Dacth Canolfan Adar Ysglyfaethus
Cymru a rhai o’u hadar i mewn i’r dos-
barth.

Nyrsys yn trin Humpty Dumpty

Mae’n dymor y gwasanaethau dosbarth.
Tri sy wedi bod hyd yn hyn: Oliver
Twist, addasiad o Humpty Dumpty, a
‘Talentau Ton’.

Aeth yr Adran lau i weld y ddrama
“Twm Sioén Cati’ yn y Miwni ac mae’r
Babanod i gyd yn mynd i weld
anifeiliaid ‘Arch Noa’ ym Mryste.

Yn olaf, pob dymuniad da i’r 26 o ddis-
gyblion a fydd yn mynd i Ysgol Llan-
hari. Bydd 26 yn gadael, ond 41 yn dod
imewn i’r ysgol — arwydd o’r twf mewn
cymaint o’n hysgolion cynradd ar hyn o
bryd.

Hanes Lleol a
Cherdded

Bu Walter Jones ar y daith gyda
Chymdeithas Gymraeg Llantrisant ac
mae’n debyg bod nifer o bobl wedi holi
am y gymdeithas hanes ac am
‘Ramblers’ Llantrisant.

Cymdeithas Hanes Llantrisant
Darlithoedd 2008-09.

Mae pob noson yng Nghanolfan
Gymunedol Pontyclun am 7pm:
Mawrth, Medi 9fed: Mrs Louise
Mumford: Recent Excavations at
Llandaf Court

Mawrth, Hydref 14eg: Mr Dean
Powell: Dr William Price

Mawrth, Tachwedd 11eg: Dr Maddy
Gray: The Cistercian Way

Mawrth, Ionawr 13eg: Dr Lloyd

Bowen: The Aubreys of Llantrithyd in
the 17" century

Mawrth, Chwefror 10fed: Mr Barry
Davies: William Thomas and his Diary:
1762-95

Mawrth, Mawrth 10fed: Mr Walter D
Jones: Pwnc i’w benderfynu

Cymdeithas
Taf Elai

Mae’r Gymdeithas yn cyfarfod bob
dydd Sul a phob nos lau ym mis
Gorffennaf a mis Awst, ac ar ddydd Sul

Gerdded (‘Ramblers’)

Canlyniadau
Eisteddfod yr
Urdd
Sir Conwy 2008

Ensemble Lleisiol Bl 6 ac iau (Y.C./
Adran): 2il, Ysgol Gymraeg Llantrisant.
Dawns Stepio Cymysg Bl 6 ac iau:

2il, Adran Bro Taf.

Unawd Piano Bl 6 ac iau:

2il, Georgia Geary, Ysgol Gynradd Creigiau
Cor (Y.C.) Bl 6 ac iau (Ysg. dros 150):
laf, Ysgol Gymraeg Llantrisant.

Parti Deulais (Y.C./Adran) Bl 6 ac iau:
laf, Ysgol Gymraeg Llantrisant.
Llefaru Unigol Bl 5 a 6 (D): laf Emilee
Stephens, Ysgol Gynradd Heol-y-Celyn.
Grwp Llefaru (Adran) Bl 6 ac iau:

2il, Adran Bro Taf.

Dawns Werin Bl 6 ac iau(Ysg. hyd 100/
Adran hyd 50): 3ydd, Adran Bro Taf.
Unawd allan o Sioe Gerddorol Bl 10-13:
3ydd, Jay Worley, Ysgol Gyfun
Rhydfelen.

Unawd Piano Bl 7- 9: 1af, Ifan Jenkin,
Ysgol Gyfun Llanhari

Cyflwyniad Dramatig Bl 7, 8 a 9:

laf, Ysgol Gyfun Rhydfelen.
Cyflwyniad Dramatig Bl 10 — 13:

laf, Ysgol Gyfun Rhydfelen

Dawns Werin Unigol i Fechgyn Bl 9 ac
iau: 2il, Trystan Gruftydd, Ysgol
Gymraeg Garth Olwg.

Grwp Llefaru Bl 10 — 13:

3ydd, Ysgol Gyfun Rhydfelen

Printiau Du a Gwyn BLl. 5 a 6: laf, Ifan
Griffiths, Ysgol Gynradd Dolau
Argraftu Bl. 7 ac 8: laf, Morgan Lovet,
Ysgol Gyfun Llanhari.

Serameg / Crochenwaith Bl. 5 a 6: 3ydd,
Betsan Jenkins, Ysgol Gynradd
Gwaelod Y Garth

3D Tecstilau BI. 2 ac iau: 2il, Ffinli
Barber, Ysgol Gynradd Creigiau

trwy gydol y flwyddyn. Maen nhw’n
cwrdd ym maes parcio Canolfan
Hamdden Llantrisant (fel arfer) am
9.30am ar foreau Sul ac am 7pm ar
nosweithiau lau. Ymhlith y teithiau
nesaf y mae:

Fan Fawr — Dydd Sul, 20 Gorffennaf
Tonyrefail — Nos Iau, 31 Gorffennaf
(cwrdd ym maes parcio Somerfield)
Pen-pych — Nos lau, 14 Gorffennaf
(cwrdd yng Nghraig-y-nos)

Canolfan Mileniwm Trelewis — Dydd
Sul, 24 Awst

Os am raglen lawn neu unrhyw
wybodaeth bellach, gellir cysylltu &
Walter Jones ar 01443 670212. 9

Cynlluniau Gofal Haf 2008

Fe fydd trefn y Cynlluniau ychydig yn
wahanol dros yr haf eleni. Fe fydd safle
Ysgol y Berllan Deg ar agor am
bythefnos yn unig o Ddydd Llun,
Gorffennaf 21 — Awst 1, tra bydd safle
Ysgol Melin Gruffydd ar agor am fis
cyfan o Ddydd Llun, Gorffennaf 21 i
Ddydd Gwener, Awst 15. Yn anffodus,
oherwydd gwaith adeiladau a chynnal a
chadw, nid yw safle Ysgol Treganna ar
gael eleni. Fe fydd y cynllun ym Mhwll
Coch ar agor o Ddydd Llun, Gorffennaf
21 i Ddydd Gwener, Awst 15. Am
ffurflen gofrestru, cysylltwch a
gwyneth@mentercaerdydd.org/ 029 20
56 56 58

Ffwrnais Awen yn cyflwyno ANNIE
Dydd Mawrth, Gorffennaf 22
Stiwdio Weston, Canolfan Mileniwm
Cymru lpm a 7pm. Tocynnau: £5 yr un.

Ar gael o swyddfa docynnau Canolfan
y Mileniwm: 08700 40 2000

Sefydlwyd Ffwrnais Awen ym mis
Ebrill 2007 fel cwmni drama Cymraeg i
blant a phobl ifanc Caerdydd mewn
cydweithrediad & Menter Caerdydd ag
Urdd Gobaith Cymru. Mae’r plant yn
cyfarfod yn wythnosol yng Nghanolfan
yr Urdd i ganu, actio a dawnsio.
‘Annie’ fydd ein cynhyrchiad cyntaf.

Eisteddfod Genedlaethol Caerdydd
Bydd Menter Caerdydd ar y Maes drwy
gydol wythnos yr Eisteddfod. Yn
ogystal a’r stondin, mae’r Fenter yn
trefnu nifer o weithgareddau penodol yn
ystod yr wythnos.

* Cyngerdd Ysgolion Cynradd yn y
Babell Lén — Dydd Sadwrn, Awst 2, am
11.30am

* Ffwrnais Awen yn perfformio Annie
yn Theatr y Maes — Dydd Sadwrn, Awst
2 am 3pm

* Clwb Clocsio Menter Caerdydd yn y

Neuadd Ddawns ac ar y Llwyfan
Perfformio — Dydd Llun, Awst 4, am
Ipm a 4pm.

* Bore Coffi Dysgwyr ym mbhabell y
Fenter ar y maes — Dydd Mawrth, Awst
5am llam

* Lansiad Ffonlyfr 2008 ym mhabell y
Fenter ar y maes — Dydd Mercher, Awst
6 am 12pm

* Sgwrs am hanes y Gymraeg yng
Nghaerdydd yng nghwmni Dr John
Davies ym mhabell y Fenter ar y Maes —
Dydd Gwener, Awst 8 am 2pm.

Daeth dros 50 o ddysgwyr i’r Bore Coffi
Tafwyl yn y Mochyn Du i wrando ar sgwrs
gyda Siw Huws ac Angharad Mair

Pont y glaw
Dyma bont y glaw ac mae hi'n bwrw
haul. Sawl lliw sydd yna a beth yw
eu henwau?

|

Lliwiwch y llun hwn o'r idr a'i chywion

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil, Meisgyn, Pontyclun. CF72 8QX

erbyn 20 Gorffennaf 2008

Ar Draws

1. Digalonni (5)

7. Tir sydd ddim yn cyffwrdd a’r mér

(8)

8. Cig ffres (5)

10. Canwr (10)

12. Stordy Milwrol (7)

14. Dwy ac un (4)

16 Defnydd a geir o goed (4)

17. Digwyddiad drwg annisgwyl (7)

20. Caneuon byr personol ar fesur
rhydd (10)

23. Plentyndod (5)

24. Bod fel un (8)

25. Sefydliad addysgol (5)

I Lawr

1. Tarddu, dilyn fel effaith (6)
2. Tad-cu (4)

3. Powlen, piser (4)
4. Cyffur crythaol (5)
5. Lleoedd wedi’u codi gan saer (9)
6. Gofid, blinder (6)

9. Gofid o golli thywun (5)

11. Murddunod (9)

13. Diysgog (3)

15. Sgwrs (5)

16. Mewn amheuacth (6)

18. Angerddol (6)

19. Gair drwg, enllib (5)

21. Mynegiant o foddhad (4)
22. Dymunol (4)

Atebion Mehefin

[+ ]
[c|vlrfaln]s]ofoolifafo

Daeth y Tywysog Charles i ail-gyfarfod
a’i gyn-delynores wrth ymweld ag
Acapela, stiwdio newydd Catrin Finch
yn hen gapel Horeb ym Mhentyrch ger
Caerdydd ar Fehefin y chweched ar
hugain. Cafodd y Tywysog a chyn-
aelodau’r capel gyfle i weld y gwaith
adnewyddu a wnaed ar yr adeilad
cofrestredig.

Mae Acapela (“o’r capel”) yn stiwdio
recordio o’r radd flaenaf sydd & lle i
gant a hanner o bobl fwynhau
cyngherddau. Catrin a’i gwr, y
peiriannydd sain Hywel Wigley, sydd
wedi creu’r stiwdio, ond maen nhw
wedi cadw cynifer & phosib o
nodweddion y gorffennol er mwyn
ychwanegu at naws hudol y lleoliad.

Yn ystod yr ymweliad perfformiwyd
trefniant Catrin o Amrywiadau
Goldberg gan Bach. Dyma’r tro cyntaf
i’r campwaith cael ei drefnu ar gyfer y
delyn a dywedodd y delynores mai hon
oedd ei her fwyaf erioed.

Caeodd y capel wedi i nifer y
ffyddloniaid ostwng. Rhoddwyd yr
adeilad cofrestredig Gradd II ar werth ac
mae Catrin a Hywel wedi bod yn ei
ddatblygu ers 2005. Yn ogystal & bod yn
gartref ysbrydol i Catrin, mae Acapela
yn stiwdio recordio fasnachol, yn
arbennig ar gyfer recordio acwstig, ac
yn leoliad delfrydol ar gyfer
cyngherddau bach. Mae gan rock 'n’roll
ei le hefyd — prynwyd y ddesg sain oddi
wrth yr anfarwol Eric Clapton.

Mae Catrin eisoes wedi recordio
Amrywiadau Goldberg yn Acapela, a
bydd manylion y CD a thaith yn cael eu
cyhoeddi’n fuan.

YN EISIAU

Arweinydd Ti a Fi Pontyclun
Dydd Llun 1-3pm
£6 yr awr

Arweinydd Ti a Fi Creigiau
Dydd Gwener 1-3pm
£6 yr awr

Staff ar gyfer Cylch Meithrin
Wattstown ac Ystrad
Cymraeg yn orfodol
Dim rhaid cael cymhwyster

Cysylltwch a: Teleri Jones
Swyddog Datblygu Rhondda Taf
Mudiad Ysgolion Meithrin

07800 540316
teleri.jones@mym.co.uk

Ysgol Gynradd
Gymraeg
Evan James

Llongyfarchiadau

Llongyfarchiadau i Meinir Morris ar
enedigaeth bachgen. Croeso i Taliesin,
brawd bach i Monty a Matea.

Ffarwelio

‘Rydym fel ysgol yn dymuno’n dda i
ddau aelod o staff sef Mrs. Bethan Caf-
fery a Mr. Meilir Tomos fydd yn gadael
ar ddiwedd tymor yr haf. Diolch i'r
ddau am eu gwaith caled yn yr ysgol a
phob hwyl i Mr. Tomos yn ei swydd
newydd yn Ysgol Gymraeg Penygarth.

Yr Urdd

Cafwyd gwasanaeth hyfryd gan ddos-
barth 6 yn son am neges ‘Ewyllys Da’
Yr Urdd; wedyn cafodd holl ddisgyblion
yr ysgol gyfle i ymuno i ganu ‘Gwres
Dy Galon’ — can gafodd ei chyfansod-
di’n arbennig gan Caryl Parry Jones - ar
yr un adeg a phlant eraill ledled Cymru.

Gwobr Tir na n-Og

Mae plant a staff yr ysgol yn falch o
longyfarch y dirprwy bennaeth Mr.
Nicholas Daniels ar ennill Gwobr Tir na
n-Og am ysgrifennu ‘Y Llyfr Ryseitiau :
Gwaed Y Tylwyth’ yn y categori cyn-
radd. Cyflwynwyd y wobr iddo ar lwy-
fan Eisteddfod Yr Urdd yn Llandudno.
Bu grwp o blant o’r ysgol yn brysur yn
darllen y llyfr ar gyfer cwis llyfrau ac
’roeddent wrth eu boddau pan ddaeth
Mr. Daniels i esbonio sut ’roedd llyfr
ryseitiau ei fam-gu wedi’i ysbrydoli.

Dosbarth 1 a2

Mae’r dosbarthiadau meithrin wedi
dechrau gwersi ioga ac wedi bod yn
ysgrifennu at ferch sy’n byw yn Yr In-
dia o’r enw Dhivya. Oherwydd y cysyll-
tiad gyda’r wlad mae’r plant wedi blasu
bwydydd Indiaidd ac wedi gwisgo dillad
o’r India.

Gweithdy Celf

Cafodd dosbarthiadau 7 i 13 wledd yng
ngweithdy celf Roy Guy yn yr Am-
gueddfa ym Mhontypridd. Cafodd y
plant gyfle i feddwl am syniadau
newydd wrth ddefnyddio paent, past a
phapur ail-gylchu.

Dosbarth 5 a 6

’Roedd dosbarthiadau 5 a 6 yn llawn
cyffro wrth wisgo fel plant o oes Ficto-
ria am ddiwrnod cyfan. Newidiodd y
plant eu henwau, eistedd mewn rhesi a
chwarae gyda theganau o’r cyfnod.

42 Diolch i fam-gu Megan Taylor ddaeth i

Ysgol Gymraeg Castellau

Gwersi Ffrangeg.

Diolch yn fawr i Mrs. Lyn West am
gyflwyno ychydig o Ffrangeg i ddisgy-
blion Blwyddyn 6 cyn iddynt fynd i
Ysgol Gyfun Gartholwg ym Mis Medi.
Maent wedi mwynhau pob munud ac
maant yn edrych ymlaen at ddysgu mwy
o eirfa. Merci beaucoup !

Ymweliadau.

Cafwyd mis prysur iawn yn yr ysgol
wrth i ddisgyblion yr ysgol mynychu
tripiau di-ri. Aeth plant blwyddyn 1 ar
daith i barc Bryngarw ger Pen—y-bont
ar Ogwr. Roedd y tywydd yn fendige-
dig wrth i’r plant arsylwi ar goed a
phlanhigion y parc.

Braf hefyd oedd y tywydd pan aeth
plant blwyddyn 2 a 3 ar daith i ogofau
‘Dan yr Ogof’. Cafwyd hwyl wrth gerd-
ded drwy’r ogofau a syllu ar eu pryd-
ferthwch.

drefnu blodau gyda phlant y dosbarth a
llongyfarchiadau i Megan a’i brawd
Tomos am fod ymhlith y tri theulu ar
ddeg olaf fydd yn cael eu dewis ar gyfer
y gyfres deledu “ Coal House”.

“Drum Crazy”

Mwynhaodd plant dosbarthiadau 3 i 15
y profiad o weithio gyda drymiau o bob
math. Cawson nhw’r cyfle i arbrofi gyda
chadw curiad cyson a gweithio gyda dau
rythm ar yr un pryd.

Mabolgampau

Eleni buom yn ffodus gyda’r tywydd
braf ar gyfer diwrnod y Mabolgampau
ym Mharc Ynysangharad. Diolch i bob
aelod o staff gyfrannodd at Iwyddiant y
diwrnod a llongyfarchiadau i dim bud-
dugol Elai.

Ciciau o’r smotyn noddedig

Cafodd holl ddisgyblion yr ysgol gyfle i
gymryd ciciau o’r smotyn ar yr iard er
mwyn codi arian i’r ysgol. Diolch i
glwb pél-droed Caerdydd am helpu i
drefnu’r digwyddiad.

Y Llyfr Ryseitiau
Fe gewch chi eich siomi’n fawr os
ydych yn disgwyl dod o hyd i ryseitiau
blasus am darten afalau neu gacen
ffrwythau wrth ddarllen Y Llyfr
Ryseitiau! Nofel gyffrous ydy hi wedi ei
lleoli yng Nghymru yn dilyn hynt a
helynt trindod y tylwyth, y tri dewisol,
yn ceisio osgoi cael eu dinistrio gan eu
prifathrawes erchyll Miss Smith, aelod o
gynulliad y cenhadon! Diddorol oedd
holi yr awdur, Mr Nicholas Daniels, ein
dirprwy brifathro!

Dafydd Prys Roberts

Gerddi Botaneg Cenedlaethol Cymru.
Acth aelodau’r clwb garddio gyda Mrs.
Sian Lloyd a Mrs. Carol Minton am y
diwrnod  i’r gerddi botaneg yn
Llanarthne i blannu hadau llysiau mewn
rhandir arbennig ar gyfer ysgolion.
Byddant yn ail ymweld a’r gerddi ym
mis Medi er mwyn gweld ffrwyth eu
Ilafur.

Gwasanaethau.

Diolch yn fawr i Mrs. Gwen Emyr un-
waith eto am baratoi 2 wasanaeth hyfryd
ar ein cyfer. Mae’r plant wrth eu bodd
yn gwrando ar ei negeseuon.

Ymweliadau

Cafwyd amser hwyliog iawn pan aeth
disgyblion Blwyddyn 3 a 4 ar ymweliad
a’r ‘Big Pit’, ac yna 1 Jump yng
Nghaerdydd. Bu plant y dosbarth
Meithrin / Derbyn yn ffodus iawn un-
waith eto gyda’r tywydd wrth iddynt
ymweld & Sain Ffagan.

Hefyd bydd 2 ymweliad arall yn ystod
y mis sef taith blwyddyn 6 i Gaerdydd
i’r Theatr Newydd i  weld sioe
ac yna i fowlio deg a thaith plant bach y
Feithrin 4 Chefn Mably hefyd yng
Nghaerdydd.

‘Great School Run’

Braf oedd gweld plant yr adran iau a
rhai o’r athrawon yn rhedeg o amgylch
y cae yn ystod y mis. Diolch i Mrs.
Griffiths am drefnu’r ras.

Ffarwelio.

Byddwn yn ffarwelio & Mr Daniel Jones
un o gynorthwywyr yr ysgol ar ddiwedd
y tymor. Ar 6l cwblhau gradd Seicoleg
ym Mhrifysgol Caerdydd bydd Daniel
yn dechrau ar gwrs dysgu yn Uwic ym
mis Medi. Diolchwn iddo am ei gyfra-
niad yn ystod y flwyddyn.

Mabolgampau.

Byddwn yn cynnal ein mabolgampau ar
Ddydd Llun, Mehefin 30 ar gae'r ysgol
os yw’n sych neu os yw’r tywydd yn
anffafriol yna awn i’r neuadd chwaraeon
yn Ysgol Gyfun Bryncelynnog.

Cyngherddau.

Mae plant yr ysgol yn brysur yn ymarfer
ar gyfer ein cyngherddau haf ar bryn-
hawn dydd Mercher Gorffennaf 9 a
Dydd Iau, Gorffennaf 10 am 1.45yp.

Gweithgareddau’r Gymdeithas Rieni
a Ffrindiau.

Ffair haf — Gorffennaf4 3.30-6.30.
Arwerthiant cist car Gorffennaf 13 —
2-5. Dymunwn wyliau hapus i bawb.

Clwb Garddio'r ysgol yn yr Ardd Fotaneg yn Llanarthne

Tim Rygbi
Ieuenctid
Samoa a fu’n |

ymweld 2 i | " ]
barbeciw Haf Cyfrannu at Goeden Ddysgu Criw rhedeg y Great School
Ysgol Evan Blwyddyn 2 Run

James. \
GORFFENMNAF

ADLONIANT GYDOL OES!

CIP-OLWE& AR
GARTHOLWE!

Georgia Jones
a Luke Deeley
efo tarian
mabolgampau
Elai

01443 219589

Noson o ddifyrwch, hwyl a
sbri yng Nghanolfan Dysgu
Gydol Oes Garthelwg, gan
gynnwys Cytgord, Con
Voce, Trystan y Clocsiwr a
chér Ysgol Gynradd
Gartholwg.

Rhwnr? ddau ohonynt, mae
Gethirt Thomas a Dahiel Glyn
wedi rzi‘gnfennlg dros 3000
sgriptiaurcomedi. Dyma gyfle
f weld eu siceau stand
newydd sbon yn
Ngarthaélwg, fel rhan o'u
taith genedlaethol.

GORFFENNATF A LLUN...

Drwy gydol mis Gorffennaf bydd
Gartholwg yn arddangos gwaith
peintwyr a chrefftwyr proffesiynel yn
y dderbynfa. Bydd y gwaith ar gael
i'w brynnu ar unrhyw adeg drwy'r

Ganolfan.

Gwobr Tir na n-Og a thim cwis llyfrau gyda Mr Daniels \ '

TONTEG A
PHENTRE'R
EGLWYS

Gohebydd Lleol:
Sylfia Fisher

Tad-cu Newydd

Llongyfarchiadau i Keith Davies Tonteg
sy’n dathlu’r ffaith ei fod yn dad-cu.
Enw’r wyr bach newydd yw Harri
Caradog, mab Elin a Mark ac mae’r
teulu ar hyn o bryd yn byw yn
Nhreganna. Byddwn yn siwr o gael llun
o’r bychan ar gyfer rhifyn nesaf Tafod
Elai.

Capel Salem

Cynhaliwyd gwasanaethau arbennig yn
y Capel yn ystod yr wythnosau diwethaf
a derbyniwyd y canlynol yn aelodau
cyflawn- Mrs. Lilian Shewring, Marilyn
a Simon Shewring, Paula Hughes, Gail
a Margaret Weddel, Wendy Brown a
Glenys Bluett.

Daeth tymor y Gymdeithas i ben gyda
Barbeciw hyfryd ar y drydedd nos
Wener ym Mehefin ar noson ddigon oer
ond sych. Uchafbwynt i'r noson oedd yr
adloniant wedi'r gloddesta gyda chanu
hwyliog i gyfeiliant y Gerddorfa sy'n
cynnwys bellach cello, trymped, ffidil,
oboe, ffliwt, piano, gitar fas, drymiau a
gitar fodern. Cafwyd hefyd unawdau
gan Emily, unawd ar y gitar fas gan
Ryan ac un ar y drymiau gan Anthony.
Roedd safon y noson o'r eiliad gyntaf yn
aruthrol o uchel.

Anfonwn ein cofion cynnes at Mrs.
Eirlys Green sydd bellach wedi derbyn
llawdriniaeth gan ddymuno'r gorau
posibl iddi am adferiad llwyr a buan.

Croeso adref

Croeso adref o't ysbyty i Mrs. Anneira
Davies. Derbyniodd Anneira benelin
newydd ers y Tafod diwethaf. Mae'n
debyg nad yw hon yn llawdriniacth
gyffredin iawn ond hyfryd yw'r
newyddion bod Anneira'n dod ymlaen
yn galonogol o dda. Daliwch ati
Anneira a'r dymuniadau gorau ichi.

Newyddion Trist

Tebyg iawn fod llawer o'r darllenwyr yn
cofio teulu'r Caines yn rhedeg y Popty
ym Mhentrer Eglwys.  Trist oedd
clywed y newydd am farwolaeth sydyn
Jeff, eu mab, yn ddiweddar. Bu Jeff yn
athro yn Ysgol Gyfun y Porth cyn
sefydlu Popty ei hunan yng Ngogledd
Cwm Rhondda. Estynnwn

gydymdeimlad i'w wraig a'i deulu a
hefyd i Miss Jean Lloyd Jones, ei
gyfnither.

CwmNi

Yn Theatr Gartholwg ganol Mehefin,
cafwyd y cyfle a'r pleser i wylio Cwmni
Ni yn perfformio "Hi a Hithau",
addasiad gan Ben Jones o'r ddrama "Of
Tea and Milk" gan Laurence Pickup.
Mae gennym le i ddiolch o waelod calon
am gwmniau fel hyn sydd wedi para'’n
ddygn i weithredu gyda'r canlyniad y
gallwn ddibynnu y cawn berfformiad
gwefreiddiol bob tro.  Dymuniadau
gorau posibl iddynt yn yr Eisteddfod
Fawr ym mis Awst.

Gyrrwr Newydd
Clywed gan aderyn bach bod Alun

Evans, Y Padocs, newydd Iwyddo yn ei
brawf gyrru. Da iawn Alun.

»

Campws Cymune dol

Gartholwg

Communi ty Campus

YSGOL GYFUN
GARTH OLWG /
RHYDFELEN

CYMDEITHAS RHIENI

AC ATHRAWON
ER COF AM MS LLINOS JONES

CERDDED RAS/SBRI

NODDEDIG 5K
DYDD SUL, 6 GORFFENNAF,
2008 AM 11.00 a.m.
HWYL A SBRI 'R HOLL DEULU
£1 i oedolion / 50c i blant
ELW AT: Ymchwil Cancr +
Cronfa’r Ysgol

FFURFLEN NAWDD AR GAEL
GAN YR YSGOL: Ffon: 01443

219580 E-bost:
gweinyddol@campwsgartholwg.org.uk

I
GILFACH GOCH

Gohebydd Lleol:
Betsi Griffiths

GENEDIGAETH

Croeso i Morgan Owen Webb Davies
nawfed gorwyr i Mike a Jacki Webb, a
ddaeth i'r byd ddydd Gwener Mehefin
13eg, yn fab i Sarah a Ceri y Stryd Fawr
Tonyrefail, ac yn Wyr i Rachel ac Arthur
Morgan a Tim a Gaynor Webb.
Dymuniadau gorau i'r teulu bach.

FFAIR

Roedd y Ffair i 'Ddathlu ein Cymuned' a
gynhaliwyd Dydd Sadwrn Mehefin 7fed
yn llwyddiant mawr ac roedd y tywydd
yn garedig iawn. Roedd Aelod y
Cynulliad Janice Gregory a'r Aelod
Seneddol Huw Irranca Davies yn
bresennol i ddadorchuddio plac
'Buddsoddi mewn Gwirfoddolwyr' yn y
cyntedd, lle'r oedd Coér Meibion Cwm
Ogwr yn bresennol i ganu ychydig o
ganeuon. Roedd llawer o stondinau
crefft yn y Neuadd Fawr a hefyd ar gae
Hendreforgan lle'r oedd marchnad
Ffermwyr a llawer o stondinau ac
atyniadau eraill. Roedd y diwrnod yn
llwyddiannus iawn gyda dros 700 0O
drigolion y pentref yno.

Mae cynlluniau ar y gweill ar gyfer yr
Hydref gyda thri dosbarth newydd yn y
Gampfa a chyrsiau Technoleg
Gwybodaeth ac Iechyd a Harddwch.

'D'yw pawb ddim yn sylweddoli bod
ystafelloedd braf ar gael yn y Ganolfan
y gellir eu llogi ar gyfer achlysuron
arbennig o bob math gan gynnwys
partion pen-blwydd bwffe angladdol,
cyrsiau hyfforddi a chyfarfodydd o bob
math. Gellir llogi'r ystafelloedd am bris
rhesymol iawn a gellir trefnu bwyd ar
gyfer yr achlysuron yma .

Mae Caffe CF39 ar agor 0 9 y bore tan
9 yr hwyr o ddydd Lun i Ddydd Gwener
yn darparu brecwast a chinio a phrydiau
ysgafn.

Bydd Cynllun Chwarae yn ystod
Gwyliau't Haf yn dechrau Gorffennaf
2lain i Awst laf ac yna o Awst 18fed
tan Awst 29ain

DOSBARTH HANES

Mae Dosbarth am Hanes y Cwm wedi
dechrau yn y Ganolfan yn Evanstown ar
ddydd Llun o 4 o'r gloch tan 6 o'r gloch.
Y bwriad yw casglu hen luniau o fywyd
y cwm a'u rhoi ar ddisg er mwyn eu
cadw i'r dyfodol. Os oes gennych hen
luniau o rai o adeiladau'r cwm neu o 'r
hen drigolion bydd y dosbarth yn falch
i'w benthyg.

Llwyddiant Cerddorol
Llongyfarchiadau mawr i Stephanie
Jenkins o Flwyddyn 9 am ddod yn ail
yng Nghystadleuaeth “Going Solo” a
gynhaliwyd yn ddiweddar yn Ysgol
Coed y Lan. Rhoddodd Stephanie ddat-
ganiad ar y piano i ennill y wobr.

Dathlu Llwyddiant

Mae’r ysgol bob amser yn falch i gly-
wed am lwyddiant ei chyn-ddisgyblion.
Y diweddaraf mewn llinach hir o ddis-
gyblion sydd wedi ennill clod i’w hu-
nan, eu teuluoedd, eu hardal a’u hysgol
yw James Davies.

Gadawodd James yn 2003. Yr wyth-
nos ddiwethaf clywon ni ei fod wedi
ennill Gwobr y Deon (The Dean’s
Prize) a Gwobr Rhagoriaeth (Excellent
Student Award) mewn Gynecoleg ac
Obstetreg am ei waith yn arholiadau’r
Coleg Meddygaeth, Caerdydd.

Nid ar chware bach mae dyn yn cyr-
raedd y math yma o safon, felly llongy-
farchiadau calonnog i James. Os
clywch am Iwyddiannau tebyg, rhowch
wybod!

Cyngerdd Haf

Ar nos Fercher Mai 21 cynhaliwyd ein
Cyngerdd Haf blynyddol a oedd yn
cynnwys yr holl eitemau a oedd ar fin
cystadlu yn Eisteddfod yr Urdd. Roedd
yr eitemau’n cynnwys unawdau lleisiol
ac offerynnol, corau a phartion canu,
cyflwyniadau dramatig a phartion lle-
faru a chan actol gan ddisgyblion
Blynyddoedd 7-13. Roedd hi’n noson
fendigedig gyda’r Theatr yn orlawn.

Meistri Mathemateg!

Mae disgyblion yr ysgol a’r ysgolion
cynradd cysylltiedig wedi bod wrthi’n
hogi eu sgiliau rhifedd a’u sgiliau
meddwl yn ddiweddar! Mae Blwyddyn
7 a disgyblion yr ysgolion cynradd cy-
sylltiedig wedi treulio diwrnod yn
chwarae gemau Mathemategol gyda
chwmni Happy Puzzle. Tra bod
Blwyddyn 8 wedi bod yn cystadlu ar
gyfer Pont y Meistri! Mawr bu hwyl y

Meistri Mathemateg

Chwaraeon

Aecth timoedd pél-rwyd a phél-droed yr
ysgol i gystadlu yng nghystadleuaeth
flynyddol ysgolion lleol yn Litchard.
Enillodd y tim pél-rwyd wyth gém a
chyrraedd y rownd cyn derfynol. Aeth y
tim pél-droed i’r rownd derfynol lle yn
anffodus collon mewn gém agos iawn.
Llwyddiant ardderchog sy’n dangos
ymrwymiad a gwelliant y timoedd dros
y flwyddyn ddiwethaf. Da iawn bawb.

Teml HindWaidd

Aeth disgyblion blwyddyn 5 a 6 ar
ymweliad i’r Deml HindWwaidd yn
Grangetown fel rhan o’u hastudiaethau
Addysg Grefyddol. Dysgon am sut
mae’r bobl Hindw yn addoli, astudio’r
arteffactau, chwarae offerynnau
traddodiadol a blasu eu bwyd nhw.
Mwynheuodd pawb gan ddangos parch
tuag at grefydd a bywyd arall.

Gala Nofio

Da iawn i dim nofio Dolau am ennill y
rownd derfynol yng Ngala’r ysgolion
lleol. Daeth tim bechgyn blwyddyn 5 a
thim merched blwyddyn 5 yn gyntaf a’r
tim ysgol yn gyntaf yn gyffredinol. Gala
agos, cyffrous iawn - da iawn bawb!

Mabolgampau

Dau ddiwrnod ardderchog ar gyfer ein
mabolgampau. Llawer o hwyl a sbri
wrth redeg, cystadlu a rasio hwyl.
Roedden ni’n ffodus i gael tywydd sych.
Mwynheuodd pawb o bob oedran - plant
a rhieni.

diwrnod ac enillwyr y bont eleni oedd
Nicholas Williams, Ben Jones, Greg
Jeffries, Sion Jenkins a Josh Williams.
Dyluniwyd a chréwyd y bont gan Mr
Robyn Davies, Athro Dylunio a Thech-
noleg. Enw pwy fydd arni flwyddyn
nesays gwn i??

Connecting Classrooms

Ar ddiwedd y tymor bydd Mrs Liz West
yn teithio i Dde Affrica fel rhan o’r
cyswllt Connecting Classrooms. Yn
2007 daeth criw o athrawon o Dde Af-
frica ac Uganda i aros gydag athrawon
ein clwstwr i gael profiad o addysg a
diwylliant Cymru. Bydd yn aros gyda
theulu yn Soweto am wythnos gan ym-
weld a nifer o ysgolion a mwynhau’r
gwersi gyda’r athrawon. Ar ddiwrno-
dau ‘Her Personol’ diwedd y tymor hwn
bydd disgyblion yr ysgol yn paratoi
DVD ar gyfer cyflwyno eu hamgylchfyd
dysgu i’w cyfoedion yn Ne Affrica.

YDYCH CHI'N
ADDOLI ALED...?

Ydych chi’'n gwirioni ar Aled Jones?
Ydych chi wedi bod i’w holl sioeau?
Oes gennych chi bob un 0’i recordiau?
A oes llun ohono ar eich wal gartref? Os
felly, mae Canolfan Mileniwm Cymru
(y Ganolfan) am glywed gennych chi.

Mae Aled ar fin dechrau ar un o heriau
anoddaf ei yrfa broffesiynol. Ef yw
seren sioe anhygoel Chitty Chitty Bang
Bang a fydd yn rhedeg yn y Ganolfan
am wyth wythnos.

Mae’r sioe gerdd yn agor ar 3
Gorffennaf 2008, ac mae’r Ganolfan yn
cynnig pedwar tocyn am ddim i unrhyw
un all brofi’n bendant mai nhw yw ffan
mwyaf Aled. Bydd yr ymgeisydd
buddugol, a ddewisir gan Aled ei hunan,
yn cael gweld y sioe a chwrdd &’r seren
ei hun.

Meddai Aled, “Rydw i’n ddiolchgar
iawn am yr holl gefnogaeth rwy’n ei
gael ble bynnag rwy’n mynd. Fyswn i
ddim yn gweithio ym myd adloniant
heblaw am y bobl sydd wedi gwylio fy
siocau a phrynu fy recordiau i dros y
blynyddoedd. Mae gwybod bod grwp o
ffans brwd allan yna sy’n dilyn eich
camau i gyd yn dda i’r ysbryd— ac
mae’n wych cael cyfle i gwrdd &4 gwir
ffans.”

Mae’r Ganolfan am i ffans esbonio,
mewn llai na 200 gair, pam mai nhw yw
ffan mwyaf Aled. Nid yw perthnasau,
ffrindiau personol na chydnabod Aled
yn gymwys i gystadlu!

Gellir anfon ceisiadau dros e-bost i
press.office@wmec.org.uk neu drwy’r
post at Nia Jones, Swyddfa’r Wasg,
Canolfan Mileniwm Cymru, Plas Bute,
Caerdydd. CF10 5AL. Mae’'n rhaid
cynnwys enw, cyfeiriad a rhif f{fon
dydd.

Chitty Chitty Bang Bang yw sioe
gerdd fwyaf y West End i ddod i
Gymru, ac i’r Ganolfan. Mae gan y sioe
35 o actorion, dawnswyr a chantorion.
Mae Aled yn chwarae rhan y dyfeisiwr
gwallgof Caractacus Potts. Gydag ef
mae enwogion eraill o Gymru hefyd:
Tony Adams o Ynys Moén ac lan ‘H’
Watkins, a fu'n cymryd rhan ar raglen
Celebrity Big Brother, ac a aned yn y
Rhondda.

Enillydd Eisteddfod yr Urdd
Llongyfarchiadau i Ifan Griffiths am
ennill y wobr gyntaf yn Eisteddfod yr
Urdd eleni. Enillodd Ifan y
gystadleuaeth ffotograffiacth am ei
gyfres o bedwar ffotograff ar y thema
garddio. Da iawn, Ifan.

Adeilad Newydd

Mae adeilad newydd Dolau ar waith!
Mae’r gweithwyr a’r peiriannau i mewn
yn brysur yn clirio’r cae a pharatoi’r tir.
Amser cyffrous i bawb!

Gwobr Pobl Ifanc

Llongyfarchiadau i Rosie Evans am
ennill gwobr ‘Inspirational Young
Person of the Year’. Cymdeithas y
“Young Carers’ wnaeth enwebu Rosie ar
gyfer y wobr yma sy’n cael ei noddi gan
y cwmni ‘Legal & General’. Cafodd
Rosie ei gwobr yng nghlwm a chwmni
radio Red Dragon ar noson wobrwyo
arbennig. Da iawn Rosie - enillydd dros
Gymru gyfan - ysbrydoliaeth i ni gyd!

Jay Worley

Eisteddfod Yr Urdd Sir Conwy 2008
Llongyfarchiadau mawr i bawb a fu'n
cystadlu yn Eisteddfod yr Urdd Sir
Conwy 2008. Aeth dros 100 o
ddisgyblion i fyny i’r Gogledd ac aros
yng Nghanolfan Conwy wrth ymyl y
Fenai. Bu’r cystadlu'n frwd a’r
safonau’n gyson wuchel. Enillodd yr
ysgol ddwy wobr gyntaf am
Gyflwyniadau Dramatig Blynyddoedd
7-9 a Blynyddoedd 10-13 yn ogystal &’r
drydedd wobr am vy Parti Llefaru
Blynyddoedd 10-13.

Llwyddodd Jay Worley o Flwyddyn
10 gipio’r trydydd safle am yr Unawd
Allan o Sioe Gerdd Blynyddoedd 10-13.
Roedd y disgyblion wedi mwynhau ac
wedi cynrychioli’r ysgol yn wych.
Diolch i’r athrawon a’r rhieni am eich
cefnogaeth!

Dathlu 96 mlynedd yn y proffesiwn!!

Ar ddiwedd y tymor hwn byddwn yn
ffarwelio gyda thri aelod o staff sydd
wedi bod yn yr ysgol am gyfanswm o
96 o flynyddoedd rhyngddynt ! Mae
Dr Phil Ellis, Dirprwy’r ysgol a Mr
Gerwyn Caffery, Pennaeth Blwyddyn,
yn ymddeol. Mae Dr Ellis wedi bod yn
aelod o staff yr ysgol ers 35 mlynedd ac
yn Ddirprwy am 16 mlynedd, tra bod
Mr Caffery yn gyn-ddisgybl yr ysgol ac
wedi bod yn athro yn yr ysgol am 36
blynedd. Mae Mr Peter Davies,
Arweinydd Drama a Chyfryngau yr
ysgol yn dychwelyd i’w wreiddiau yng

Nol i’r 70au

Mwynheuodd blwyddyn 3 a 4
brofiad gwych o gael parti fel
yr oedd nol yn y 70au.
Gwisgodd y plant i fyny i
gael parti i ddathlu diwedd eu
hastudiacthau o’r thema.
Mwynheuon nhw’r bwyd a’r
gemau, gan rannu eu
gwybodaeth o gerddoriaeth a
gwisgoedd y cyfnod
poblogaidd.

Cyflwyniad Dramatig Blynyddoedd 10-13

Ngogledd Cymru gyda’i deulu ac wedi
cymryd swydd fel Arweinydd Drama yn
Ysgol Morgan Llwyd.

Diolchwn i’r tri ohonynt am eu
cyfraniad amhrisiadwy i holl fywyd a
gwaith ein hysgol. Maent wedi
cyfoethogi profiad addysgol
cenedlaethau o blant a phobl ifanc drwy
eu hymroddiad diflino i sicrhau addysg
o’r radd flaenaf ynghyd &’r profiadau
ehangaf i bob unigolyn dyfu mewn
hyder, hunaniaeth a llwyddiant. Pob
dymuniad da i’r tri ohonynt!

Mr Peter Davies



